
Amharc ar cháschomhad a ndearnadh cinneadh air:
Seirbhís Rochtana Poiblí
Foirm Dearbhaithe

Tá an fhoirm dearbhaithe seo le comhlánú sula bhféadfar aon cháschomhad a fhótachóipeáil nó aon ghrianghraf a thógáil de. Níl feidhm aige sin maidir le Tuarascáil ón gCigire, maidir le hOrdachán ón gCoimisiún ná maidir le hOrdú ón gCoimisiún.


Cásuimhir/Cásuimhreacha
an Choimisiúin Pleanála: 

Cuir tic le gach ceann de na sé bhosca chun a dheimhniú gur léigh tú an méid seo a leanas agus go dtoilíonn tú leis:

[bookmark: _Hlk201221583]1. 	Glacaim leis go gcuirfear fótachóipeanna nó grianghraif ón gcáschomhad de chuid an Choimisiúin Pleanála a bhfuil an chásuimhir thuas air ar fáil dom faoi alt 146, fo-ailt (5) agus (6), den Acht um Pleanáil agus Forbairt, 2000, arna leasú. Tá siad, nó féadfaidh go mbeidh siad, faoi réir cóipchirt nó faoi réir cearta gaolmhara 

2.	Glacaim leis, faoi alt 74 de na hAchtanna Cóipchirt agus Ceart Gaolmhar, arna leasú, go soláthróidh an Coimisiún Pleanála ábhar dom chun críocha iniúchta agus nach bhféadfar aon úsáid eile a bhaint as an ábhar gan ceadúnas úinéir an chóipchirt 

3. 	Comhaontaím leis na coinníollacha a leag an Coimisiún Pleanála síos á rá go bhféadfaidh mé grianghraif a thógáil de dhoiciméid áirithe ar an gcáschomhad, seachas pleananna, léarscáileanna agus doiciméid eile a bhfuil srianta cóipchirt orthu nó ar chuir an Coimisiún Pleanála srianta orthu 

4. 	Glacaim leis nach ndéanfaidh mé cóipeanna ná grianghraif de dhoiciméid ar an gcáschomhad a soláthraíodh dom le haghaidh m’iniúchta phearsanta a chóipeáil, a fhoilsiú, a chomhroinnt, a uaslódáil ná a phoibliú ar aon mhodh (lena n-áirítear modhanna leictreonacha amhail na meáin shóisialta nó an t-idirlíon) 

5. 	Tuigim go mbeidh sé de fhreagracht orm, faoin reachtaíocht Cosanta Sonraí, a chinntiú nach ndéanfar aon sonraí pearsanta in aon cháschomhad a n-amharcfaidh mé air a úsáid ach amháin le haghaidh m’iniúchta phearsanta féin. Ní dhéanfaidh mé aon sonraí pearsanta a úsáid ar aon chúis seachas le haghaidh m’iniúchta phearsanta féin. Ní dhéanfaidh mé aon sonraí pearsanta a úsáid ar mhodh a d’fhéadfadh damáiste a dhéanamh d’ábhair na sonraí nó a d’fhéadfadh anacair a chur orthu. 
6.	Comhaontaím nach nochtfar d’aon duine aonair na sonraí pearsanta a bhfaighidh mé rochtain orthu. Cinnteoidh mé go ndéanfaidh mé aon chóipeanna d’ábhar nó de nótaí a bheidh agam le linn m’iniúchta ar an gcáschomhad a chosaint ar nochtadh neamhúdaraithe d’aon pháirtí. Nuair nach mbeidh an fhaisnéis sna cóipeanna nó sna nótaí a bheidh agam ag teastáil uaim a thuilleadh, gheobhaidh mé réidh leis an bhfaisnéis sin ar mhodh cuí. 
Fógra tábhachtach

Beidh tú freagrach as aon nótaí, aon fhótachóipeanna nó aon ghrianghraif a thógfar de dhoiciméid ar aon cháschomhad. Is cion é an reachtaíocht cóipchirt, an reachtaíocht cosanta sonraí agus an reachtaíocht príobháideachta a shárú.

